ԱՄՓՈՓԱԹԵՐԹ
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	09.09.20242.

	
	N 01/34-3/18564-2024

	Ի թիվս այլ կազմակերպությունների, Նախագծով առաջարկվում է «Դիլիջանի բազմագործառութային պետական քոլեջ» ՊՈԱԿ-ին ամրացված ՀՀ Տավուշի մարզ, Դիլիջան, Ուսանողական 74 հասցեում գտնվող ուսումնական շենքի պայմանների բարելավման նախագծանախահաշվային փաստաթղթերի ձեռքբերման նպատակով հատկացնել 40․0 մլն դրամ, որի վերաբերյալ սկզբունքային առարկություններ չունենք՝ հիմք ընդունելով ՀՀ կառավարության 2024 թվականի մարտի 28-ի N 436-Ա որոշման (այսուհետ՝ Որոշում) 9–րդ կետը (նշված ՊՈԱԿ-ն ստեղծվել է «Դիլիջանի պետական քոլեջ» և «Դիլիջանի պետական բժշկական քոլեջ» պետական ոչ առևտրային կազմակերպությունների՝ միաձուլման ձևով վերակազմակերպման արդյունքում և Որոշման 9-րդ կետով հանձնարարվել է ՀՀ կրթության, գիտության, մշակույթի և սպորտի նախարարին՝ միաձուլման աշխատանքների ավարտից հետո սահմանված կարգով ներկայացնել ՊՈԱԿ-ին ամրացված ուսումնական շենքի պայմանների բարելավման նախագծանախահաշվային փաստաթղթերի ձեռքբերման նպատակով ՀՀ 2024 թվականի պետական բյուջեում վերաբաշխում կատարելու վերաբերյալ առաջարկություն)։
Նախագծով նախատեսվում է նաև ՀՀ ԿԳՄՍ նախարարության ենթակայությամբ գործող «Աբովյանի կրթահամալիր» ՊՈԱԿ-ին՝ սանհանգույցների նորոգման աշխատանքների ձեռքբերման համար, հատկացնել  կապիտալ դրամաշնորհ՝ 17.1 մլն դրամի չափով, որից 16.9 մլն դրամը՝ վերջինիս խնայողությունների հաշվին: Նկատի ունենալով այն հանգամանքը, որ սանհանգույցների նորոգման համար անհրաժեշտ նախագծանախահաշվային փաստաթղթերի ձեռքբերման նպատակով ՀՀ կառավարության 02.06.2022թ․ N801-Ն որոշմամբ արդեն իսկ հատկացվել է 5.8 մլն դրամ, Նախագծով գումարի հատկացման վերաբերյալ առարկություն չունենք։
	Ընդունվել է ի գիտություն

	Ինչ վերաբերում է մյուս կրթական հաստատությունների՝ Արթիկի քոլեջի ուսումնական մասնաշենքի տանիքի և մարզադահլիճի մասնաշենքի վերակառուցման, Աբովյանի բազմագործառութային պետական քոլեջին ամրացված շենքի մի հատվածի հիմնանորոգման, Երևանի պարարվեստի քոլեջին ամրացված շենքի մասնակի նորոգման նախագծանախահաշվային փաստաթղթերի ձեռքբերման, Հրազդանի մականախաղի և շախմատի օլիմպիական մանկապատանեկան մարզադպրոցի կաթսաների փոխարինման նպատակով գումարների հատկացման հարցին, ապա անհրաժեշտ է ներկայացնել հիմնավորումներ այդ աշխատանքների կատարման հրատապության և առաջնահերթության վերաբերյալ։
	Ընդունվել է ի գիտություն
Յուրաքանչյուր հատկացման հրատապության և առաջնահերթության վերաբերյալ ներկայացված է Նախագծի հիմնավորման  մեջ




	«Դիլիջանի բազմագործառութային պետական քոլեջ» ՊՈԱԿ–ին ամրացված ՀՀ Տավուշի մարզ, Դիլիջան, Ուսանողական 74 հասցեում գտնվող ուսումնական շենքի պայմանների բարելավման, Երևանի թիվ 8 ուսումնարանի հակահրդեհային և հրդեհաշիջման համակարգի նախագծման, Արթիկի քոլեջի ուսումնականի մասնաշենքի տանիքի և մարզադահլիճի մասնաշենքի վերակառուցման, Աբովյանի բազմագործառութային պետական քոլեջին ամրացված շենքի մի հատվածի հիմնանորոգման և Երևանի պարարվեստի քոլեջին ամրացված շենքի մասնակի նորոգման նախագծանախահաշվային փաստաթղթերի կազմման և այդ փաստաթղթերի փորձաքննության ծառայությունների ձեռքբերման կապակցությամբ հայտնում ենք, որ ՀՀ կառավարության 2017 թվականի մայիսի 4-ի N 526-Ն որոշման N 1 հավել¬վածի 19-րդ կետի 2-րդ ենթակետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը՝ բացառությամբ նույն կետի 1-ին և 5-րդ ենթակետերով նախատեսված դեպքերի:
	Ելնելով վերոգրյալից՝ առաջարկում ենք Նախագծի ընդունումը հիմնավորող տեղեկանքում բացահայտել հիշյալ ծառայությունների ձեռքբերումը ՀՀ կրթության, գիտության, մշակույթի և սպորտի նախարարության կողմից իրականացնելու հիմքերը:
	Ընդունվել է ի գիտություն
[bookmark: _GoBack]Նախագծային փաստաթղթերը նախատեսվում է ձեռք բերել ԿԳՄՍ նախարարության պատվիրատվությամբ, քանի որ քաղաքականությունը մշակող և իրականացնող մարմինը (ՀՀ քաղաքաշինության կոմիտեն) հիմնական իրականացնողներից է 300 դպրոցի և 500 մանկապարտեզի կառուցման/վերակառուցման/հիմնանորոգման ծրագրերի և վերջինիս ծանրաբեռնվածությունը նման խոշոր ծրագրերով (ներառյալ նաև քոլեջները, մարզական և մշակութային հաստատությունները, առողջապահական հաստատությունները, բնակելի շենքերը և այլն) շատ մեծ է։ Այսօրվա դրությամբ միայն ԿԳՄՍ նախարարության մասով քաղաքաշինության կոմիտեն հանդիսանում է թվով 121 օբյեկտի պատվիրատու։ Այդ իսկ պատճառով տարիներ շարունակ մասնակի նորոգումների կամ փոքրածավալ հիմնանորոգումների պատվիրատու է սահմանվում Նախարարությունը։ Ընդ որում, քոլեջների հիմնանորոգման դեպքերում ՆՆՓ–երը ենթակա են պետական համալիր փորձաքննության, որն անցկացվում է քաղաքաշինության կոմիտեի կողմից։

	2. ՀՀ քաղաքաշինության կոմիտե
	15.08.2024թ․

	
	N 01/16.1/12355-2024

	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն




